Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Juan Luis Sánchez de Muniáin Lacasia jaunak egindako galderaren erantzuna, Foru Diputazioak emana, gizarteratze-errentarako eta San Juan de Dios Klinikarekiko hitzarmenerako programa edo kontusailen 2015. urteko behin betiko zenbatekoari buruzkoa. Galdera argitaratu zen 2016ko martxoaren 4ko 31. Nafarroako Parlamentuko Aldizkari Ofizialean.

Lehendakaria: Ainhoa Aznárez Igarza

ERANTZUNA

Unión del Pueblo Navarro parlamentu-taldeari atxikitako foru parlamentari Juan Luis Sánchez de Muniáin jaunak idatziz erantzuteko galdera egin du. Galderak 783 sarrera-zenbakia dauka, 2016ko otsailaren 23koa (9-16/PES-00092), eta haren bidez jakin nahi du 2015eko ekitaldiaren aurrekontu-exekuzioa itxi ondoren, zein den gizarteratze-errentarako eta San Juan de Dios Klinikarekiko hitzarmenerako kontusailen behin betiko zenbatekoa. Hona Ogasuneko eta Finantza Politikako kontseilariaren erantzuna:

Kontabilitate-sistemaren aurrekontu-exekuzioari buruzko informazioan –hartara zuzenean sar daiteke Parlamentutik– honako datu hauek ageri dira galderaren xede diren kontusailei buruz:

– 900003 91600 4809 231500 kontusaila, “Bizibiderik gabeko familia nafarrentzako laguntzak” izenekoa: 65.801.707,63 euro.

– 540002 52840 2500 311102 kontusaila, “San Juan de Dios Ospitalearekin itundutako osasun-laguntza” izenekoa: 19.341.562,74 euro.

Hori guztia jakinarazten dizut, Nafarroako Parlamentuko Erregelamenduaren 194. artikulua betez.

Ogasuneko eta Finantza Politikako kontseilaria: Mikel Aranburu Urtasun

